
      N----Ա
    ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Ղեկավարվելով «Գնումների մասին» օրենքի 5-րդ հոդվածի 1-ին մասի 6-րդ կետով, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 57-րդ կետով՝ Հայաստանի Հանրապետության կառավարությունը ո ր ո շ ու մ   է.

 Թույլատրել Հայաստանի Հանրապետության ոստիկանությանը «Կրտսեր Ալեքսանյան և որդիներ» սահմանափակ պատասխանատվությամբ ընկերության հետ 2017 թվականի դեկտեմբերի 18-ին կնքված N ՀՀ ԿԱ Ո ԳՀԾՁԲ-2017/Ծ/91 ծածկագրով պայմանագրում կատարել փոփոխություն՝ պայմանագրի N 1 հավելվածում նախատեսված ծրագրային ապահովման սպասարկման ծառայությունների մատուցման վերջնաժամկետը սահմանելով մինչև 2019 թվականի հոկտեմբերի 1-ը ներառյալ:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                                             Ն.ՓԱՇԻՆՅԱՆ                                                                                                        

                ՎԱՐՉԱՊԵՏ                                                                                               

                                                                                                                  «____»_______2019թ.
 ք.Երևան
ՀԻՄՆԱՎՈՐՈՒՄ
 «Գնման պայմանագրում փոփոխություն կատարելու 

թույլտվություն տալու մասին» ՀՀ կառավարության որոշման նախագծի ընդունման
1. Ընթացիկ իրավիճակը և ակտի ընդունման անհրաժեշտությունը. 

         Նախագծի ընդունումը պայմանավորված է ոստիկանության համակարգում հաշվապահական հաշվառման և ֆինանսական հաշվետվությունների օրենքով պարտադիր նոր համակարգի ներդրման գործընթացն ավարտին հասցնելու անհրաժեշտությամբ:

ՀՀ ֆինանսների նախարարի 2014թ-ի հուլիսի 23-ի N 463-Ն հրամանով հաստատված   ժամանակացույցի համաձայն ՀՀ ոստիկանության համակարգում հաշվապահական հաշվառման նոր համակարգին անցման աշխատանքներն սկսելու հաշվետու ժամանակաշրջանի սկիզբը 2018 թվականի հունվարի 1-ն է:


Ըստ այդմ, ոստիկանության համակարգի հիմնարկների հաշվապահական հաշվառումը, օրենսդրության պահանջներին համապատասխան, համակարգչային ծրագրով վարելու հնարավորություն ընձեռող ծրագրային ապահովման և սպասարկման ծառայության ձեռք բերման պայմանագիրը, 14.9 մլն. դրամ գումարով (պայմանով) կնքվել է 2017 թվականի դեկտեմբերի 18-ին, համաձայնագիրը (միջոցներ նախատեսելու դեպքում)՝  2018 թվականի մայիսի 8-ին, ՀՀ ֆինանսների նախարարությունում սահմանված կարգով հաշվառվել է 2018 թվականի մայիսի 22-ին: 


Համանման ընթացակարգով ապահովվել է նաև նոր համակարգի ներդրմանն անհարժեշտ տեխնիկական միջոցների (սերվերներ, համակարգիչներ, տպիչ սարքեր)  գնման գործընթացը: Արդյունքում դրանք փաստացի մատակարարվել են 2018թ.-ի հուլիսի 17-ին: 

Համակարգչային ծրագրի մշակման և փորձարկման աշխատանքները սկսվել են 2018 թվականի սկզբից, իսկ աշխատավարձերի հաշվարկման համար հիմք հանդիսացող  կադրային ծառայությունների տեղեկատվությունը, իրական ժամանակի ռեժիմում՝ էլեկտրոնային եղանակով, ոստիկանության ՖԲՎ հաշվապահությանը փոխանցման ապահովման աշխատանքները՝ 2018թ. օգոստոսից (սերվերները 17.07.2018թ.-ին ստանալուց, ՀՀ ոստիկանության կապի և տեղեկատվական տեխնոլոգիաների վարչության սերվերային տնտեսությունում տեղակայելուց և կադրերի վարչության սերվերին համակցելուց հետո): 
Այդպիսով պարզվեց, որ համակարգում հաշվապահական հաշվառումը կենտրոնացված կարգով վարելու, այդ թվում աշխատավարձերը հաշվարկելու, անձնակազմի հետ տարվող մյուս հաշվարկները կատարելու, ինչպես նաև ապրանքանյութական արժեքների շարժը հաշվառելու համար  անհրաժեշտ է ապահովել նաև  հետևյալ հիմնական տեղեկատվության  (տվյալների) թվայնացումը.
· Զինվորական պաշտոներ զբաղեցնող ծառայողների պաշտոնների խմբերը,
· Զինվորական և ՔՀԾ  պաշտոնների խմբերի մակարդակների (ստաժի) վերաբերյալ տվյալները, 
· Աշխատողների ամենամյա արձակուրդների չօգտագործած օրերը և ժամանակահատվածները,
· Միջին աշխատավարձերի հաշվարկման համար հիմք հանդիսացող նախորդ ժամանակաշրջաններում կատարված վճարումները,
· Գործուղման հրամանները,
· Պարգևատրման և դրամական օգնության հրամանները,
· Պայմանագրային աշխատողների վերաբերյալ տվյալները,
· Տարածքային ստորաբաժանումներում հաշվառվող ակտիվների վերաբերյալ տեղեկատվությունը,

· Արտաբյուջետային միջոցներ տնօրինող ստորաբաժանումների պայմանագրային պարտավորությունների կատարման արդյունքում  ձևավորվող մնացորդները և այլն:

Բացի այդ, խնդիրներ կան  ոստիկանության ստորաբաժանումների հիմնական միջոցների և առարկաների հաշվապահական հաշվառման ավտոմատացման հարցում, պայմանավորված միասնական անվանացանկի և միասնական հաշվառման բացակայությամբ: Տվյալ խնդիրը լուծելու համար մշակվել է միջանկյալ տվյալների շտեմարան, գոյություն ունեցող բոլոր տվյալները տեղափոխելու, ամբողջականացնելու, միասնականացնելու և դրանից հետո հիմնական տվյալների շտեմարանում տեղակայելու համար:

Նշված խնդիրները լուծելու համար մշակվել և համակարգում ներառվել են լրացուցիչ ծրագրային միջոցներ, որոնց օգնությամբ ստեղծվեցին հնարավորություններ թվարկված տվյալների ամբողջականացման համար: 
Տվյալների ամբողջականացումը նախատեսվում է իրականացնել ֆինանսաբյուջետային վարչության և տարածքային ստորաբաժանման ֆինանսական հաշվառման պատասխանատուների օժանդակությամբ, որի համար էլ անհրաժեշտ է նախատեսել տարածքային բաժինների պատասխանատուներ և այդ պատասխանատուներին հատկացված համակարգիչը ոստիկանության համակարգչային ներքին ցանցին համակցելու հնարավորություն:
Տարածքային ստորաբաժանումների ֆինանսական ծառայությունները համակարգչային ներքին ցանցում ընդգրկելուց հետո  վերոգրյալ, այդ թվում տարածքային ստորաբաժանումներում առկա տեղեկատվությունը (տվյալները) միասնական էլեկտրոնային համակարգ բեռնելու համար կպահանջվի առնվազն 2-3 ամիս, դրանով իսկ հնարավորություն ընձեռելով ամբողջականացնել  համակարգում հաշվապահական հաշվառումը կենտրոնացված վարելու համար անհրաժեշտ տեղեկատվական բազան: 

Ամփոփելով, ոստիկանության համակարգում հաշվապահական հաշվառման և ֆինանսական հաշվետվությունների օրենքով պարտադիր նոր համակարգի ներդրման ընթացքի հնարավոր հակիրճ նկարագիրը և  նկատի ունենալով, որ.

1) արդեն իսկ ապահովվել է ոստիկանության ստորաբաժանումների կենտրոնացված հաշվապահական հաշվառում վարելու հնարավորություն ընձեռող միասնական էլեկտրոնային միջավայրը, ինչպես նաև ներկայացվող պահանջներին լիարժեք բավարարող համակարգչային ծրագիրը,
2) նոր համակարգի ներդրման ավարտի և գործնականում կիրառման համար այժմ անհրաժեշտ է որոշակի ժամանակ վերոգրյալ տեխնիկական բնույթի աշխատանքները կատարելու և ըստ այդմ հաշվապահական հաշվառման տեղեկատվական բազան ամբողջականացնելու համար,

3) նշված տեղեկատվական բազայի ամբողջականացմանը միտված աշխատանքները շարունակելու անհրաժեշտությունը կապված չէ տվյալ համակարգը մշակող և ներդնող «Կրսեր Ալեքսանյան և որդիներ» ՍՊԸ-ի պայմանագրային պարտավորությունների ոչ պատշաճ կատարման հետ,
4) Պայմանագրի գործողության առաջարկվող երկարաձգման ժամկետի համար առկա է նաև համապատասխան բանկային երաշխիքը,

որոշման նախագծով առաջարկվում է պայմանագրի վերջնաժամկետ սահմանել 2019 թվականի հոկտեմբերի 1-ը:

2. Առաջարկվող կարգավորման բյույթը.

    Նախագծով նախատեսվում է թույլատրել ՀՀ ոստիկանությանը՝ «Կրտսեր Ալեքսանյան և որդիներ» սահմանափակ պատասխանատվությամբ ընկերության հետ 2017 թվականի դեկտեմբերի 18-ին կնքված N ՀՀ ԿԱ Ո ԳՀԾՁԲ-2017/Ծ/91 ծածկագրով պայմանագրի հավելվածում փոփոխություն կատարել եղանակով սահմանել ծրագրային ապահովման սպասարկման ծառայությունների մատուցման ավարտի նոր ժամկետ՝ մինչև ս/թ հոկտեմբերի 1-ը:

3. Որոշման նախագիծը   մշակած մարմինը.  
         Նախագիծը մշակվել է Հայաստանի Հանրապետության ոստիկանություն

Ակնկալվող  արդյունքը. ՀՀ ոստիկանության համակարգում հաշվապահական հաշվառման նոր համակարգին պատշաճ անցման ապահովում,  դրանով իսկ առկա սահմանափակ միջոցները (ռեսուրսները) խնայողաբար և արդյունավետ օգտագործելու  նպատակով  որոշումների ընդունմանն անհրաժեշտ տեղեկատվության լիարժեքության, արժանահավատության և իրական ժամանակի ռեժիմում տիրապետման իրական հնարավորության ընձեռում: 









     ՀՀ  ՈՍՏԻԿԱՆՈՒԹՅՈՒՆ 

ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
      Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման դեպքում Հայաստանի Հանրապետության պետական բյուջեում եկամուտների և ծախսերի փոփոխություններ չեն նախատեսվում: 
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին» որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանա: 

ՀՀ ՈՍՏԻԿԱՆՈՒԹՅՈՒՆ

